
Daping gagay tama rudan

Tama rudan smkuxul bi musa Imiqu ni murux mniq beygi gnpahan.
Pxal tama, bubu ni Basaw madas siyang musa qmita tama rudan, yasa
smkuxul b1 muduh siyang babuy ka tama rudan.

Dhuq beygi qnpahan do rmawah rhngun beygi, kla mntahu puniq ka
tama rudan, kla mnhapuy idaw rumu ka tama rudan, gisu tblaiq bi mtaqi
hrakaw ka tama rudan. Siida ida ““ dha paru qapan qaqay ” tama rudan ka
tgkingal smriyu brah dha, kiya ni tbiyax musa siyaw tqian tama rudan ni
tmutuy tama rudan ka Basaw, “ Tama rudan! Tama rudan! Nii nami miyah
gmita sunan, ” duri ni smiling hyaan *“ ma kndux ni1 paru b1 qtaan ka qapan
qaqay su hug? ”

Mtutuy ni mqaras bi gmita dhiya ka tama rudan, dmuuy baga Basaw ni
dsun na tluung siyaw puniq. Supu muduh siyang ni dmatun dha idaw rumu,
kiya ni smiyuk kari Basaw “ yasa ini ku kramil paah laqi ciway, kiya ni saw
nii kndux ni paru gtaan ka qapan qagay mu da! ” Smiling duri ka Basaw
“laqi su siida, ma su ini barig ramil hug? > *“ Ungac brigan ramil ka seuxal,
kiya ka ini kramil kana ka tnhiyan mu laqi. Sayang ririh saw ramil ka qapan
mu qaqay da, nasi ku mramil do in1 ku kla mksa da, ana ququ saw nii ka

gapan qagay mu da! ” msa smiyuk ka tama rudan.

Rngagun su ha! “ Saw ku isu laqi ciway sbiyaw ga ini ku kiisug ana
manu wah! Ana inu ida nigan daping qagay mu kana, saw bi ppngrah karac,
saw bi wwasaw babaw pusu ghuni kneegu na. Mska smbu ka hidaw jiyan
do, musa ku mkaraw pusu ghuni, saw ku bi rungay swiwil sida ghuni, ida
egu bi daping qaqay mu ka babaw rhiq pusu ghuni hiya. Keeman do nasi
rmdax ka i1das do, musa ku sneegul tama mu musa Imiqu, kmbiyax ku
mhraw pada, miric ni bowyak dnii... ssamac, kiya ni llmiqu ga ida nigan
daping gagay mu kana uri. Kleelug saan tmukuy masu qnpahan ga, ida
daping gagay mu kana wah!

Qmbahang nami snruan tama rudan do mkla nami da. Sbiyaw balay
han o ungac ka ramil ssaping qaqay, ana saw mksa, ana saw sbowtaw, ana
saw tmalang babaw dxgal, babaw spriq ni babaw btunux o ida in1 saw manu
ka gapan qaqay. Rdrudan alang dgiyaq daya seuxal ga ini kramil ka qaqay
dha. Karac baraw o saw bi dnamux sapah, dhgan mksa ngangc o ida nigan
daping dha kana. Saw nii slukah ni mqaras bi kndusan dha mniq alang

dgiyaq daya ni bbuyu ka rdrudan sbiyaw.

